[bookmark: _Hlk96072737][bookmark: _Hlk96075146]3-րդ կրթական հարթակ
4-րդ շաբաթ
Նախորդ դասի ստուգում։ 
Դասասկզբյան հարց ու պատասխան աշակերտների հետ
· Դասը սկսել դպրոցի ուխտով։ Անհրաժեշտության դեպքում ուխտի տեքստը նորից մեկնաբանել։
Նախորդ դասի ամփոփում
Գրականություն - Գյուրջինյան, մայրենի 2, էջ 8 «Կես խնձոր»:
· [bookmark: _Hlk113445929]Վարժ կարդալ «Կես խնձոր»  տեքստը և կարողանալ վերարտադրել սեփական խոսքերով։
· Պատասխանել դասանյութի հարցերին․
· Նորեկ աշակերտն ինչու՞ էր հուզված:
· ՈՒսուցչուհին ինչու հանգստացավ, երբ Հուրիին Սեդայի կողքին տեսավ:
· Սեդան իսկապես կես խնձորով ձեռք բերեց իր մտերիմներին, թե….
Բառագիտություն
· Վերհիշել հետևյալ բառերի բացատրությունները․
· Նորեկ-նոր եկած մարդ
· Փսփսալ-կամաց խոսել
· Սևաչյա-սև աչքեր ունեցող
· Վերհիշել հետևյալ  բառերի հոմանիշները։
· [bookmark: _Hlk115432265]Խմբվել-հավաքվել
· Խոսել-զրուցել
· Բարևել-ողջունել
· Իսկույն-միանգամից
· Վերհիշել հետևյալ բառերի հականիշները:
· [bookmark: _Hlk115432290]Ուրախանալ-տխրել
· Կանգնել-նստել
· Մոտենալ-հեռանալ
· Օտար-հարազատ 
Ուղղագրություն – սև, սևաչյա, աղջիկ  բառերի ուղղագրությունը
Քերականություն Բառակապակցություն և նախադասություն։ Դասանյութը՝ նախորդ աշխատանքային փաթեթում
· [bookmark: _Hlk140358073]Ի՞նչ է բառակապակցությունը: Բերել օրինակներ
· Ի՞նչ է նախադասությունը։ Բերել օրինակներ
· Տրված բառերից կազմել բառակապակցություններ և նախադասություններ:
Մշակույթ – Լավաշ։ Դասանյութն ամփոփել հետևյալ հարցերով։
· Ինչո՞վ է տարբերվում լավաշը մյուս հացատեսակներից:
· Որտե՞ղ են թխում Լավաշը:
· Լավաշը թխելուց հետո արդյո՞ք կարող ենք այն երկար պահել:
· Ըստ ավանդույթի` ինչո՞ւ են հարսանիքի ժամանակ հարս ու փեսայի ուսին լավաշ դնում:
· Քանի՞ տարի առաջ էր դեռ լավաշը հայտնի Հայաստանում:

Նոր դաս։
· Գրականություն - Գյուրջինյան, մայրենի 2, «Դպրոցի ճամփան» էջ 10 և «Իմ դասագրքերը», էջ 12
· Բառագիտություն – Թեմատիկ բառերի բացատրությունները, հոմանիշներ և հականիշներ և ուղղագրական բառերի ուսուցում
· Քերականություն – Հոմանիշ և հականիշ բառեր
· Մշակույթ –  Երևան, Երևանի օրհներգը
· Ժամանց – «Էրեբունի Երևան» երգի լսում
Գրականություն - էջ 10, «Դպրոցի ճամփան»
Հարցեր և առաջադրանքներ առարկայի չափորոշչային նվազագույն պահանջների կատարումը ստուգելու համար.
· [bookmark: _Hlk95601082]Վարժ կարդալ «Դպրոցի ճամփան»  բանաստեղծությունը և կարողանալ վերարտադրել սեփական խոսքերով։
· Պատասխանել դասանյութի հարցերին․
· Ինչպե՞ս է հեղինակը նկարագրում դպրոցի ճամփան առաջին քառատողում:
· Ի՞նչ է անում դպրոցի ճամփան մեզ համար՝ ըստ բանաստեղծության երկրորդ քառատողի։
· Ինչպե՞ս է հեղինակը նկարագրում դպրոցի ճամփան երրորդ քառատողում։
· Ինչպե՞ս կնկարագրես քո դպրոցի ճամփան։
· Աշակերտները տալիս են իրենց պատասխանները: Ամփոփել աշակերտների պատասխանները։
էջ 12, «Իմ դասագիրքը»
· Վարժ կարդալ «Իմ դասագիրքը»  բանաստեղծությունը, ցանկության դեպքում սովորել անգիր և կարողանալ վերարտադրել սեփական խոսքերով։
· Պատասխանել դասանյութի հարցերին․
· Գրքերն ի՞նչ են տվել բանաստեղծին:
· Ինչե՞րն են դասագիրք դարձել բանաստեղծի համար։
· Բանաստեղծն ի՞նչ է սովորել գրքերից։
· Դու ի՞նչ ես սովորում գրքերից։
· Ո՞րն է քո սիրած գիրքը և ինչու՞։

[bookmark: _Hlk114093793]Բառագիտություն
· Բացատրել հետևյալ բառերը․
· Հեզ –մեղմորեն հանդարտ
· Օրհնանքով օժտված-օրհնանքով լցված
· Գորովանք –սեր քնքշանք
· Սովորել հետևյալ  բառերի հոմանիշները։
· Ուրախ-զվարթ
· Քաջ-խիզախ
· Ճամփա-ճանապարհ
· Պարգևել-նվիրել
· Սովորել հետևյալ բառերի հականիշները:
· Ճիշտ-սխալ
· Սիրել-ատել
· Բարի-չար
· Լայն-նեղ
[bookmark: _Hlk114094003]Ուղղագրություն – Սովորել ճամփա, ճամփորդ, ճամփորդել, հեքիաթ հեքիաթային, հեքիաթասաց  բառերի ուղղագրությունը
Քերականություն – Հոմանիշ և հականիշ բառեր
Հարցեր և առաջադրանքներ՝ առարկայի չափորոշչային նվազագույն պահանջների կատարումը ստուգելու համար.
· [bookmark: _Hlk98454251][bookmark: _Hlk97847153]Ի՞նչ է հոմանիշը։ Բերել օրինակներ:
· Ի՞նչ է հականիշը։ Բերել օրինակներ:
Հարցերին պատասխանելու կամ առաջադրանքները կատարելու համար սովորողը պետք է իմանա․
· Նույն կամ մոտ իմաստ ունեցող բառերը կոչվում են հոմանիշ բառեր.
Օրինակ՝ սիրուն - գեղեցիկ:
· Հակառակ իմաստ ունեցող բառերը կոչվում են հականիշ բառեր.
Օրինակ՝ ուրախ – տխուր:
· Կատարել աշխատնքային փաթեթի հանձնարարությունները
Մշակույթ  Երևան, «Էրեբունի-Երևան» բանաստեղծություն/երգ
Երևանը Հայաստանի տասներկուերորդ մայրաքաղաքներ է: Այն աշխարհի ամենահին քաղաքներից է և հիմնադրվել է Վանի թագավորության արքա Արգիշտի առաջինի կողմից` մ.թ. ա 8-րդ դարում՝ 782 թվականին: Երևանի հին անունը Էրեբունի է եղել: Երևան քաղաքն անվանում են վարդագույն քաղաք, քանի որ շենքերի մեծամասնությունը կառուցված է վարդագույն քարից` տուֆից: 
Քանի որ հայերի մեծ մասը քրիստոնյա են, Երևանում կան բազմաթիվ հին և նոր եկեղեցիներ, որոնցից ամենամեծը սուրբ Գրիգոր Լուսավորիչ եկեղեցին է: Այս տարի Երևանը կդառնա 2804 տարեկան: Երևան քաղաքի ճարտարապետն է եղել Ալեքսանդր Թամանյանը: 
Հարցեր և առաջադրանքներ
· Երևանը Հայաստանի ո՞րերորդ մայրաքաղաքն է:
· Ո՞վ է կառուցել Երևանը  և ե՞րբ:
· Քանի՞ տարեկան է այս տարի դառնում Երևանը:
· Ո՞վ է Երևանի ճարտարապետը:
· Երևանին ի նչու՞ են անվանում վարդագույն քաղաք:
Դասարանում ուսումնասիրել և լսել «Էրեբունի Երևան» երգ/բանաստեղծությունը։
Երևան դարձած իմ Էրեբունի,
Դու մեր նոր Դվին, մեր նոր Անի։
Մեր փոքրիկ հողի դու մեծ երազանք,
Մեր դարե կարոտ, մեր քարե նազանք։

Երևան դարձա՜ծ իմ Էրեբունի,
Դարեր ես անցել, բայց մնացել ես պատանի։
Քո Մասիս հորով, քո Արաքս մորով,
Մեծանաս դարով, Երևա՜ն։

Մենք արյան կանչեր ունենք մեր սրտում,
Անկատար տենչեր ունենք դեռ շատ։
Մեր կանչն առանց քեզ  իզուր կկորչի,

Առանց քեզ մեր տաք տենչն էլ կսառչի։

Կյանքում ամեն սեր լինում է տարբեր,
Իսկ մենք բոլորս էլ քեզնով արբել։
Տաք է սերը մեր շեկ քարերիդ պես,
Հին է սերը մեր ձիգ դարերիդ պես։

Հարցերին պատասխանելու կամ առաջադրանքները կատարելու համար սովորողը պետք է կարողանա․
· Սահուն կարդալ գրականության և մշակույթի դասանյութերը և վերարտադրել սեփական խոսքերով, բնութագրել դասանյութի հերոսներին և պատասխանել դասավերջի հարցերին։
· Հասկանա ի՞նչ է բառակապակցություն, ի՞նչ է նախադասություն, կարողանա բերել օրինակներ և իրարից տարբերել։
· Հասկանա ներկայացված նոր բառերի բացատրությունները, սովորի նոր հոմանիշները, հականիշները և թեմատիկ բառերի ճիշտ ուղղագրությունը
· Մասնակցի խմբային աշխատանքներին։
